
Икона Божией Матери 

«Почаевская» 
 

23 июля/5 августа - основной день празднования 
8 сентября/21 сентября  

 

Тропарь, глас 5: 

Пред свято́ю Твоею́ ико́ною, Влады́чице,/ 

моля́щиися исцелен́ий сподобля́ются,/ вер́ы 

ис́тинныя позна́ние прием́лют/ и ага́рянская 

нашес́твия отражаю́т./ Тем́же и нам, к Тебе ́

припа́дающим,/ грехо́в оставлен́ие испроси́,/ 

по́мыслы благоче́стия сердца ́ на́ша 

просвети,́/ и к Сы́ну Твоему́ моли́тву 

вознеси/́/ о спасен́ии душ на́ших. 

Иной тропарь, глас 4: 

К Богоро́дице приле́жно ны́не притецем́/ 

греш́нии и смирен́нии,/ и припадем́ к 

див́ному о́бразу Ея́,/ и́же на горе ́Поча́евстей:/ 

к нему́же умил́ьно взира́юще/ и моля́щеся 

Цариц́е Влады́чице/ из глубины́ душев́ныя 

вопием́:/ О Пречу́дная Дев́о, Ма́ти Го́спода 

Выш́няго,/ от лет древ́них избра́вшая оби́тель 

Поча́евскую/ в мес́то селен́ия Своего́!/ Зем́лю 

отеч́ественную наш́у в правосла́вии и мир́е 

утверди,́/ и спаси ́ всех предстоя́щих и 

моля́щихся Тебе/́ умилен́ною душею́ и 

сокрушен́ным сер́дцем, пред Пречис́тым 

Твои́м о́бразом со слеза́ми./ Не отврати ́рабы́ 

Твоя́ тщи:́// Тя бо един́у Надеж́ду и́мамы. 

Кондак, глас 1: 

Исто́чник исцелен́ий и вер́ы Правосла́вныя 

утвержден́ие/ Почае́вская Твоя́ ико́на, 

Богоро́дице, яви́ся,/ тем́же и нас, к ней 

притека́ющих,/ от бед и искушен́ий свободи́,/ 

лав́ру Твою́ невреди́му сохрани́,/ 

Правосла́вие во о́крест стоя́щих страна́х 

утверди/́ и грехи ́ разреши́ молит́венник 

Твоих́:/ елиќа бо хо́щеши, мо́жеши. 

Величание: 

Велича́ем Тя,/ Пресвята́я Дев́о,/ и почита́ем 

честну́ю ико́ну Твою́,/ ю́же от лет древ́них/ на 

горе ́Поча́евстей просла́вила еси́. 

Прокимен, глас 3,  песнь Богородицы: 

Велич́ит душа́ Моя́ Го́спода,/ и возра́довася 

дух Мой о Бо́зе, Спа́се Моем́. 

Причастен: 

Ча́шу спасен́ия прииму́ и Им́я Госпо́дне 

призову́. 

 


